
UDHËZIM
Nr. 316 Datë  14/11/2011
 PËR 
DISA NDRYSHIME NË UDHËZIMIN NR. 25, DATE 25.11.2010 “PËR KUSHTET HIGJENIKE DHE KONTROLLET PËR MOLUSQET E GJALLA BIVALVORE, PESHKUN DHE PRODUKTET E PESHKIMIT” 
Në mbështetje të nenit 102 pika 4 e Kushtetutës, dhe nenit 23, paragrafet 1,2,3,4 të ligjit Nr. 9863, dt 28.01.2008 “Per Ushqimin”, Ministri i Bujqësisë, Ushqimit dhe Mbrojtjes së Konsumatorit
                                                              UDHËZON:
Në Udhëzimin Nr. 25, date 25.11.2010 “Për kushtet higjenike dhe kontrollet për molusqet e gjalla bivalvore, peshkun dhe produktet e peshkimit”, këto ndryshime:
1). Në Kreun III, Seksioni I,  “pika 4”, ndryshohet si më poshtë: 

“4. Autoriteti kompetent klasifikon si zonë të Klases B, zonat nga të cilat mblidhen molusqet bivalvore të gjallë por që nxirren në treg për konsum njerëzor vetëm pas trajtimit në një qendër purifikimi ose në një vivarium në mënyrë që të përmbushin standardet shëndetësore të pëercaktuara në piken 3 të ketij Seksioni. Molusqet bivalvore të gjallë nga këto zona nuk duhet të kalojnë nivelet: 90% e mostrave 4 600 E. Coli për 100g pulpë dhe  lëngu intravalvare dhe 10% e mostrave të mbetura  46 000 E. Coli për 100 g pulpe dhe  lëngu intravalvare. Metoda e referencës për këtë analizë është  ajo e numërimit më të mundshëm në pesë provëza dhe tre hollime (MPN), test i specifikuar në ISO 16649-3. Metoda alternative mund të përdoren në qoftë se ato janë të validuara kundër kësaj metode referimi në përputhje me kriteret e përcaktuara në EN / ISO 16140". 

2). Në Kreun III, Seksioni III, pika 5, germa “g”, ndryshohet si me poshtë: 
“g. Produktet helmues të peshkimit: Kontrollet kryen me qëllim që të mos nxirren në treg produktet e  mëposhtme të peshkimit:
i. Peshqit helmues të familjeve: Tetraodontidae, Molidae, Diodontidae and Canthigasteridae; dhe
ii. Produktet e freskëta, të përgatitura, të ngrira dhe të përpunuara  te peshkimit që i përkasin familjes, Gempylidae në veçanti Ruvettus pretiosus dhe Lepidocybium flavobrunneum.

Këto produkte nxirren në treg vetëm në formën përfundimtare, të paketuara dhe
të etiketuara në mënyre të përshtatshme për të siguruar informacion të konsumatorit mbi metodat e përgatitjes, gatimit dhe mbi rrezikun lidhur me praninë e substancave me efekte negative gastrointestinale. Në etiketë duhet të vendosen emrat shkencore të produkteve të peshkimit si dhe emrat e përbashkët; 
iii. Produktet e peshkimit që përmbajnë biotoksina siç është Ciguatera ose toksina të tjera të dëmshme për shendetin njerëzor.
Megjithatë, produktet e peshkimit që rrjedhin nga molusqet bivalvore, ekinodermët dhe gastropodët e detit, nxirren në treg nëse janë prodhuar sipas seksionit të parë të kësaj pjese dhe në përputhje me standartet e përcaktuar ne piken 27, gërma b, Seksioni I i  Kreut II.”

3. Ngarkohet Drejtoria e Përgjithëshme e Politikave të Sigurisë Ushqimore dhe Mbrojtjes   së Konsumatorit, Autoriteti Kombëtar i Ushqimit, Drejtoritë Rajonale te Autoritetit Kombëtar të Ushqimit,  për zbatimin e këtij Udhëzimi.

Ky udhëzim hyn në fuqi menjëherë.

